
Pml.nr.108/2024

NE EMER TE POPULLIT

GJYKATA SUPREME E KOSOVES - kolegji i pérbéré nga gjyqtarét: Valdete Daka,
kryetare, Agim Maligi dhe Rasim Rasimi, anétaré, me bashképunétorin profesional Bujar Balaj,
procesmbajtés, né ¢céshtjen penale kundér té dénuarés M. M., pér shkak té veprés penale vjedhja
e réndé nga neni 315 par.2 nénpar.2.1 lidhur me par.1 té Kodit Penal té Republikés sé Kosovés
(KPRK), duke vendosur pérkitazi me kérkesén pér mbrojtje té ligjshmérisé té paragitur nga
mbrojtési i té dénuarés, kundér aktgjykimit té Gjykatés Themelore né Gjakové - Departamenti i
Pérgjithshém, P.nr.2023:059719 té datés 27.06.2023 dhe aktgjykimit té Gjykatés sé Apelit té
Kosovés - Departamenti i pérgjithshém PA1.nr.1036/2023 té datés 26.10.2023, né seancén e
kolegjit té mbajtur mé 7 mars 2024, mori kété:

AKTGIJYKIM

Refuzohet si e pabazuar kérkesa pér mbrojtje té ligjshmérisé e mbrojtésit té té dénuarés M.
M. e paragitur kundér aktgjykimit t€ Gjykatés Themelore né Gjakové - Departamenti i
Pérgjithshém P.nr.2023:059719 té datés 27.06.2023 dhe aktgjykimit té Gjykatés sé Apelit té
Kosovés - Departamenti i Pérgjithshém PA1.nr.1036/2023 té datés 26.10.2023.

Arsyetim

Vendimi i Gjykatés Themelore

Gjykata Themelore né Gjakové - Departamenti i Pérgjithshém, me aktgjykimin
P.nr.2023:059719 e datés 27.06.2023, té dénuarén M. M. e ka shpallur fajtore pér shkak té veprés
penale dhe e ka gjykuar me dénim burgimi né kohézgjatje prej ... vite né té cilin dénim i éshté
llogaritur koha e kaluar né paraburgim nga data 06.03.2023 deri mé daté 27.06.2023. E dénuara
éshté obliguar né pagesén e shumés prej ... €, né emér t€ paushallit gjygésor dhe shumén prej ...
€ n€ emér t€ taksés pér kompensimin e viktimave t€ krimit, kurse e démtuara pér realizimin e

kérkesés pasurore juridike éshté udhézuar né kontest civil.
Vendimi i Gjykatés sé Apelit té Kosoveés

Gjykata e Apelit e Kosovés - Departamenti i Pérgjithshém, me aktgjykimin
PA1.nr.1036/2023 té datés 26.10.2023, ka aprovuar si té bazuar ankesén e mbrojtésit té té
dénuarés pérkitazi me vendimin pér dénim né até ményré gé pér veprén penale té shpallur fajtore
ei ka shqgiptuar dénim me burgim né kohézgjatje prej ... muaj né té cilin dénim i éshté llogaritur
koha e kaluar né paraburgim nga data 06.03.2023 deri me daté 27.06.2023. Pjesét e tjera té

aktgjykimit kané mbetur té pandryshuara.

Kérkesa pér mbrojtjen e ligjshmérisé

Kundér kétyre aktgjykimeve, kérkesé pér mbrojtje té ligjshmérisé ka paragitur mbrojtési i
té dénuarés M. U., avokati Besnik Haxhijanuzi nga Gjakova, pa pércaktuar bazén ligjore, me
propozim gé Gjykata Supreme e Kosovés, ta aprovoj si té bazuar kérkesén pér mbrojtje té
ligjshmérisé dhe aktgjykimet e kundérshtuara té ndryshohen dhe té dénuarés té i shqiptohet njé

dénim mé i buté.

Mendimi i Zyrés sé Kryeprokurorit té Shtetit

Zyra e Kryeprokurorit té Shtetit e Kosovés, me shkresén KMLP.11.nr.62/2024 e datés

16.02.2024 ka propozuar gé kérkesa pér mbrojtjen e ligjshmérisé té refuzohet si e pabazuar.

Pretendimet e paragitura né kérkesé

Né kérkesé mbrojtési i té dénuarit thekson se aktgjykimet e kundérshtuara nuk kané gjetur
rrethana rénduese e njékohésisht megjithése ka pasur mjaft rrethana lehtésuese, por té njéjtat nuk

jané vlerésuar me rastin e pércaktimit pér llojin dhe lartésiné e dénimit.

Né vijim té kérkesés jané potencuar rrethanat lehtésuese, se e dénuara éshté néné e njé
fémije t€ moshés shtaté vjecare, se &shté mbajtése e vetme e familjes sé saj, se éshté e gjendjes
sé varfér ekonomike dhe té ardhurat i siguron pérmes punés sé saj té kohépaskohshme. Gjithashtu
theksohen se e dénuara ka shprehur pendim dhe sjellje korrekte gjaté gjykimit dhe éshté hera e
paré qé ka réné ndesh me ligjin, andaj té gjitha kéto rrethana prezenté do té duhej gé té ndikonin

né shqgiptimin e dénimit mé té buté.

Gjetjet e Gjykatés Supreme té Kosovés

Gjykata Supreme e Kosovés né seancén e kolegjit shqyrtoi shkresat e 1éndés né kuptim té
nenit 435 par.1 lidhur me nenin 436 par.1 té Kodit Penal t&€ Republikés sé Kosovés (KPPK) dhe
pas vlerésimit té pretendimeve né kérkesg, gjeti se:

- kérkesa nuk éshté e bazuar.

Sipas vlerésimit té Gjykatés Supreme té Kosoveés, pretendimet e mbrojtésit té té dénuarés
jané té pabazuara, ngase aktgjykimet kundér té cilave éshté parashtruar kérkesa, nuk pérmbajné
shkelje pér té cilat pretendohet.

Duke shqyrtuar pretendimet konkrete té paragitura né kérkesén e mbrojtésit té té dénuarit
Gjykata Supreme e Kosovés véren faktin se nga pérmbajtja e kérkesés pér mbrojtjen e
ligjshmérisé, del se kontestohet vendimi pér dénimin pér té cilén bazé kérkesa nuk mund té
ushtrohet. Megjithaté, bazuar né dispozitén e nenit 385 par.5 t&¢ KPP-sé kur éshté fjala pér
vendimin pér dénim, dénim alternativ, vérejtje gjygésore ose né marrjen e vendimit pér masén e
trajtimit té detyrueshém pér rehabilitim apo pér konfiskim té dobisé pasurore té fituar me veprén
penale, vendimi pér dénim nuk mund té kundérshtohet, kurse shkelja e ligjit penal vlerésohet né
rastet kur né marrjen e vendimit pér dénim gjykata i ka tejkaluar kompetencat ligjore. Pra, nuk
éshté né kompetencé té Gjykatés Supreme té Kosovés shqgyrtimi i lartésisé sé dénimit té
shqgiptuar, por e réndésishme éshté se me rastin e shqiptimit t& dénimit nuk jané tejkaluar
kompetencat ligjore dhe arsyet e dhéna pér vendimin pér dénim, nuk jané té pérfshira né shkelje
procedurale. Nga pérmbajtja e aktgjykimit t& kundérshtuar me kérkesén pér mbrojtjen e
ligjshmérisé del se né ményré té ploté dhe gjithépérfshirése jané potencuar té gjitha rrethanat
relevante pérkitazi me llojin dhe lartésiné e dénimit té shqiptuar, pér mé tepér, né dénimin e

shqgiptuar jané vlerésuar edhe rrethanat qé potencohen né kérkesén pér mbrojtjen e ligjshmérisé

e gé kéto rrethana kané pasur ndikim gé gjykata e shkallés sé paré ka aplikuar institutin e zbutjes
sé dénimit dhe i cili dénim éshté zbutur edhe nga ana e gjykatés sé shkallés sé dyté e gé bazuar

né kéto rrethana té dénuarés i éshté shqiptuar dénim nén minimumin e pércaktuar ligjor.

Nga sa u parashtrua mé larté e né kuptim té nenit 437 par.1 té KPP-sé&, u vendos si né

dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr.108/2027, mé 7 mars 2024

B.profesional, Kryetarja e kolegjit,
Bujar Balaj Valdete Daka

4(4)



